URED ZA REVIZIJU INSTITUCIJA BIH
KAHLUENAPWJA 3A PEBU3UJY UHCTUTYLIMJA BUX
AUDIT OFFICE OF THE INSTITUTIONS OF BOSNIA AND HERZEGOVINA
www.revizija.gov.ba

IZVJESTAJ O OBAVLJENOJ FINANSIJSKOJ REVIZIJI

KOMISIJE ZA KONCESIJE
BOSNE | HERCEGOVINE
ZA 2023. GODINU

Sarajevo, maj 2024. godine







URED ZA REVIZIJU INSTITUCIJA BIH

Sadrzaj
I MISLJENJE NEZAVISNOG REVIZORA ..............oouiieiiiieeieeeeeeeeee e 2
1. MISLJENJE O FINANSIJSKIM IZVIESTAJIMA ....ocoviiiieieeieieieeeeeeeee e 2
2. MISLJENJE O USKLABDENOSTL.....ooviiiieieietetceceeeeeceees e ee ettt ettt ettt eaes e es s eseensnsn s 4
Il KRITERIJIKORISTENI U REVIZIJL............ooviiiiiiiieieieieeeeeeeeceee et 6
Il PREPORUKE ZA 2023. GODINU ..ottt sttt st e sba e e s e e nnee e 7
IV 1ZVJESTAJ O OBAVLJENOJ REVIZIJL.........coocoovieieeeeieieeeeeeeeeeeeeeeeee e 7
1. PREDMET [ CILJ REVIZIJE .......ooiiiieitie ettt ettt st b e s nnn e 7
2.  OCJENA REALIZACIJE PREPORUKA IZ PRETHODNIH IZVJESTAJA ......cocvoviieeieeeecceeeeans 7
3. DJELOKRUG, ORGANIZACIJATRUKOVODBENUE.........cceciiiieiiieriie et 8
4. SISTEMINTERNIH KONTROLA ... ..ottt sttt sttt e et et eenneee e 9
5. BUDZET KOMISIJE ZA 2023. GODINU .......cocooviiiieeeeeeeieeeeeeeeeeeeee e es s 10
8. FINANSIJSKIIZVIESTAL ..ottt s s 10
6.1. Pregled rashoda i izdataka iz budZeta ..o 11
6.2. leans stanja......ccc e, PP TP 11
7.  ZAPOSLJAVANJE | STATUS ZAPOSLENIH (ANGAZOVANIH) LICA ......oooiiiiiiiiiiee e 11
7.1.  Penzionisanje zapOSIENiN ..........cooiiiiiiiiiii e 11
8. JAVNE NABAVKE ...ttt ittt ettt st she e s s e e e b e e e sab e e e be e e snb e e e abneesnbeeennneas 12
8.1, NADAVKA GOTIVA ..ottt ettt e e 12
9. KOMENTARINANACRT IZVJESTAJA ..ottt 13
L 21110 7 USRS 13

Izvjestaj o obavljenoj finansijskoj reviziji Komisije za koncesije BiH za 2023. godinu 1



URED ZA REVIZIJU INSTITUCIJA BIH

|  MISLJENJE NEZAVISNOG REVIZORA

Misljenje nezavisnog revizora se daje na osnovu obavljene finansijske revizije koja obuhvata
reviziju finansijskih izvjestaja i, u vezi s istom, reviziju uskladenosti aktivnosti, finansijskih
transakcija i informacija s relevantnim zakonima i drugim propisima.

1. MISLJENJE O FINANSIJSKIM IZVJESTAJIMA
Misljenje

Obavili smo reviziju finansijskih izvjeStaja Komisije za koncesije BiH (u daljem tekstu:
Komisija) koji obuhvataju: bilans stanja na 31.12.2023. godine, pregled prihoda, primitaka i
finansiranja po ekonomskim kategorijama, pregled rashoda i izdataka po ekonomskim
kategorijama, posebne podatke o pla¢ama i broju zaposlenih, pregled dinamike zapoSljavanja,
pregled stalnih sredstava u obliku stvari i prava, pregled kapitalnih ulaganja po vrstama i
projektima, pregled doznaka iz tekuce rezerve budzeta, te analizu izvrSenja budzeta - tekstualni
dio, za godinu koja zavr$ava na taj dan.

Prema nasem misljenju, finansijski izvjestaji Komisije prikazuju istinito i fer, u svim
znacajnim aspektima, finansijsko stanje imovine, obaveza i izvora sredstava na
31.12.2023. godine, te prihode i izvrSenje budzeta za godinu koja se zavrSava na
navedeni datum, u skladu s primjenjivim okvirom finansijskog izvjeStavanja.

Osnova za misljenje

Reviziju smo obavili u skladu sa Zakonom o reviziji institucija Bosne i Hercegovine' i
Medunarodnim standardima vrhovnih revizionih institucija (ISSAI)2. Nase odgovornosti prema
ISSAI standardima su detaljnije opisane u paragrafu Odgovornosti revizora za reviziju
finansijskih izvjestaja.

Nezavisni smo od Komisije u skladu s etiCkim zahtjevima koji su relevantni za nasu reviziju
prema ISSAI 130 - Eticki kodeks i ispunili smo ostale etiCke odgovornosti u skladu s tim
zahtjevima.

Vjerujemo da su revizioni dokazi koje smo pribavili dovoljni i odgovarajuci da osiguravaju
osnovu za nase misljenje.

Odgovornosti rukovodstva za finansijske izvjestaje

Rukovodstvo Komisije je odgovorno za sastavljanje i fer prezentaciju finansijskih izvjestaja
u skladu s primjenjivim okvirom finansijskog izvjeStavanja na nivou institucija Bosne i
Hercegovine tj. Zakonom o finansiranju institucija BiH, Pravilnikom o finansijskom izvjeStavanju
institucija BiH i Pravilnikom o ra¢unovodstvu s raCunovodstvenim politikama i procedurama za
korisnike budzeta institucija BiH. Ova odgovornost podrazumijeva i kreiranje, primjenu i
odrzavanje internih kontrola koje su relevantne za sastavljanje i prezentaciju finansijskih

' Sluzbeni glasnik BiH, broj 12/06
2 Medunarodni standardi vrhovnih revizionih institucija (ISSAI) dio su Okvira profesionalnih objava Medunarodne organizacije

vrhovnih revizionih institucija — IFPP okvira (INTOSAI Framework of Professional Pronouncements), koji €ine tri nivoa objava:
INTOSAI principi (INTOSAI-P), medunarodni standardi vrhovnih revizionih institucija (ISSAI) i INTOSAI smjernice (GUID).

izvjeStaja koji ne sadrze znaCajne pogresne iskaze uslijed prevare ili greSke, odgovarajuéa
objelodanjivanja relevantnih informacija u napomenama uz finansijske izvjestaje, kao i odabir i
primjenu odgovarajucih raCunovodstvenih politika i racunovodstvenih procjena, koje su
razumne u datim okolnostima.

Odgovornosti revizora za reviziju finansijskih izvjestaja

Nasi ciljevi su ste¢i razumno uvjerenje o tome da li su finansijski izvjestaji kao cjelina
sacinjeni bez znacCajnog pogresSnog prikazivanja uslijed prevare ili greske i izdati izvjestaj
nezavisnog revizora koji ukljucuje nase misljenje. Razumno uvjerenje je visok nivo uvjerenja,
ali nije garancija da ¢e revizija obavljena u skladu s Medunarodnim standardima vrhovnih
revizionih institucija uvijek otkriti zna¢ajno pogresno prikazivanje kada ono postoji.

Pogresni prikazi mogu nastati uslijed prevare ili greSke i smatraju se znac¢ajnim ako se
razumno moze ocekivati da, pojedinacno ili zbirno, utiCcu na ekonomske odluke korisnika
donijete na osnovu tih finansijskih izvjestaja.

Kao sastavni dio revizije, u skladu s Medunarodnim standardima vrhovnih revizionih
institucija, stvaramo profesionalne procjene i odrzavamo profesionalni skepticizam tokom
revizije. Mi takoder:

e Prepoznajemo i procjenjujemo rizike znacajnog pogreSnog prikazivanja finansijskih
izvjeStaja, zbog prevare ili greske, oblikujemo i obavljamo revizione postupke kao reakciju
na te rizike i pribavljamo revizione dokaze koji su dovoljni i primjereni da osiguraju osnovu
za naSe misljenje. Rizik neotkrivanja znacajnog pogresnog prikazivanja nastalog uslijed
prevare je veci od rizika nastalog uslijed greske, jer prevara moze ukljuciti tajne sporazume,
krivotvorenje, namjerno izostavljanje, pogresno prikazivanje ili zaobilazenje internih
kontrola.

e StiCemo razumijevanje internih kontrola relevantnih za reviziju kako bismo oblikovali
revizione postupke koji su primjereni u datim okolnostima, ali ne i za svrhu izrazavanja
misljenja o uspjesSnosti internih kontrola.

o Ocjenjujemo primjerenost  koris¢enih  raCunovodstvenih  politika i razumnost
raCunovodstvenih procjena i povezanih objava koje je stvorilo rukovodstvo.

¢ Ocjenjujemo cjelokupnu prezentaciju, strukturu i sadrzaj finansijskih izvjestaja, ukljucujuci i
objave, kao i da li finansijski izvjeStaji odrazavaju transakcije i dogadaje na kojima su
zasnovani na nacin kojim se postize fer prezentacija.

S rukovodstvom komuniciramo u vezi sa, izmedu ostalih pitanja, planiranim djelokrugom i
vremenskim rasporedom revizije i vaznim nalazima revizije, ukljuCujuci i one koji se odnose na
znaCajne nedostatke u internim kontrolama koji su otkriveni tokom nase revizije.

2. MISLJENJE O USKLADENOSTI
Misljenje

U vezi s revizijom finansijskih izvjeStaja Komisije za 2023. godinu, obavili smo i reviziju
uskladenosti aktivnosti, finansijskih transakcija i informacija s relevantnim zakonima i drugim
propisima.

Prema nasem misljenju, aktivnosti, finansijske transakcije i informacije Komisije za 2023.
godinu u skladu su, u svim znac¢ajnim aspektima, sa zakonima i drugim propisima koji su
definisani kao kriteriji za datu reviziju.

Osnova za misljenje

Reviziju uskladenosti smo obavili u skladu sa Zakonom o reviziji institucija Bosne i
Hercegovine i ISSAI 4000 - Standard za reviziju uskladenosti. NaSe odgovornosti prema ovom
standardu su detaljnije opisane u paragrafu Odgovornosti revizora za reviziju uskladenosti.

Nezavisni smo od Komisije u skladu s etickim zahtjevima koji su relevantni za nasu reviziju
prema ISSAI 130 - Eticki kodeks i ispunili smo ostale etiCke odgovornosti u skladu s tim
zahtjevima.

Vjerujemo da su revizioni dokazi koje smo pribavili dovoljni i odgovarajué¢i da osiguraju
osnovu za nase misljenje.

Skretanje pazZnje®
Ne izrazavajuci rezervu na misljenje o uskladenosti, skre¢emo paznju na sljedece:

o jstekle mandate ¢lanovima Komisije u ranijem periodu, dok su tri od Cetiri ¢lana Komisije
stekli i uslove za penzionisanje, a trenutni sastav Komisije ne odraZava zakonom
predvidenu fteritorijalnu zastupljenost c¢lanova Komisije S$to onemogucava njeno
funkcionisanje (tacka 3. i tacka 7.1. IzvjeStaja);

Odgovornosti rukovodstva za uskladenost

Pored odgovornosti za sastavljanje i fer prezentaciju finansijskih izvjestaja, rukovodstvo
Komisije je takoder odgovorno da osigura da su aktivnosti, finansijske transakcije i informacije
u skladu s propisima kojima su regulisane i potvrduje da je tokom fiskalne godine osiguralo
namijensko, svrsishodno i zakonito koristenje raspolozivih sredstava za ostvarivanje utvrdenih
ciljeva, te ekonomicno, efikasno i efektivho funkcionisanje sistema finansijskog upravljanja i
kontrole.

3 Paragraf kojim revizor skrece paznju korisnicima izvjeStaja na pitanja koja su prezentovana ili objelodanjena u informacijama
vezanim za predmet revizije, a koja su, prema revizorovoj profesionalnoj prosudbi, jako vazna za razumijevanje takvih informacija
od strane korisnika izvjeStaja; u revizionoj praksi ovaj paragraf se naziva jos i ‘isticanje pitanja’.

Odgovornosti revizora za reviziju uskladenosti

Pored odgovornosti da izrazimo misljenje o finansijskim izvjeStajima, naSa odgovornost
podrazumijeva i izrazavanje misSljenja o tome da li su aktivnosti, finansijske transakcije i
informacije, u svim znacajnim aspektima, u skladu sa zakonima i drugim propisima kojima su
regulisane. Odgovornost revizora uklju€uje obavljanje procedura, kako bi pribavili revizione
dokaze o tome da li se sredstva koriste za odgovarajué¢e namjene i da li je poslovanje Komisije,
prema definisanim kriterijima, uskladeno s relevantnim zakonima i drugim propisima.
Procedure podrazumijevaju procjenu rizika od znacajnih neuskladenosti sa zakonima i
propisima koji reguliSu poslovanje subjekta revizije. Takoder, naSa odgovornost podrazumijeva
i ocjenu finansijskog upravljanja, funkcije interne revizije i sistema internih kontrola.

Sarajevo, 7.5.2024. godine

GENERALNI REVIZOR

Hrvoje Tvrtkovic, v.r.

ZAMJENIK ZAMJENICA
GENERALNOG REVIZORA GENERALNOG REVIZORA
Nedzad Haijti¢, v. r. Neda Mocevié, v. r.

i KRITERIJI KORISTENI U REVIZLJI

Ured za reviziju institucija Bosne i Hercegovine (u daljem tekstu: Ured za reviziju) obavio je
reviziju finansijskih izvjestaja i, u vezi s istom, reviziju uskladenosti. Revizija finansijskih izvjeStaja
i revizija uskladenosti podrazumijevaju proces objektivnog prikupljanja i procjenjivanja dokaza,
kako bi se utvrdilo da li su predmeti revizije, tj. finansijski izvjestaji, kao i aktivnosti, finansijske
transakcije i informacije, uskladeni s odgovaraju¢im kriterijima koji su sadrzani u zakonima i
drugim propisima. Kriteriji predstavljaju uporedne parametre koji se koriste kako bi se dala
ocjena predmeta revizije.

Za obavljanje finansijske revizije koriSteni su sljedeci kriteriji:

e Zakon o budzZetu institucija BiH i medunarodnih obaveza BiH za 2023. godinu
e Zakon o finansiranju institucija BiH
o Pravilnik o raCunovodstvu s rac¢unovodstvenim politikama i procedurama za
korisnike budzeta institucija BiH
o Pravilnik o finansijskom izvjeStavaniju institucija BiH
o Instrukcija o privremenom finansiranju institucija BiH za period januar - mart
2023. godine
e Zakon o placama i naknadama u institucijama BiH i podzakonski akti
e Zakon o porezu na dohodak i Zakon o doprinosima (FBiH i RS)
e Zakon o javnim nabavkama i podzakonski akti
e Zakon o drzavnoj sluzbi u institucijama BiH i podzakonski akti
e Zakon o radu u institucijama BiH i podzakonski akti
e Zakon o upravi i podzakonski akti
e Zakon o reviziji institucija BiH
e Zakon o obligacionim odnosima (dio koji se odnosi na ugovore o djelu)

L PREPORUKE ZA 2023. GODINU

IzvjeStajem o obavljenoj reviziji za 2023. godinu obuhvacene su dvije preporuke. Jedna
preporuka je data u segmentu organizacije i rukovodenja, a odnosi se na uskladenost. Radi se
0 novoj datoj preporuci.

Druga preporuka je data u segmentu javnih nabavki, a odnosi se na uskladenost. Radi se o
novoj datoj preporuci.

Osim navedenog, u 2023. godini je obradena jedna preporuka koja je u prethodnom periodu
ocijenjene kao preporuke Cija je realizacija u toku, a koja je i dalje predmetom pracenja u
pogledu njene realizacije®.

v IZVJESTAJ O OBAVLJENOJ REVIZIJI

1. PREDMET I CILJ REVIZIJE

Predmet revizije su finansijski izvjesStaji Komisije za 2023. godinu i uskladenost aktivnosti,
finansijskih transakcija i informacija s relevantnim zakonima i drugim propisima.

Cilj je da se izrazi misljenje o tome jesu li finansijski izvjestaji pouzdani i odrazavaju li bilansi u
cijelosti rezultate poslovanja. Takoder, cilj revizije je da procijeni da li rukovodstvo institucije
primjenjuje zakone i propise i da li koristi sredstva za odgovaraju¢e namjene, te da ocijeni
finansijsko upravljanje, sistem internih kontrola i funkciju interne revizije.

S obzirom na to da se revizija obavlja ispitivanjem na bazi uzorka i da postoje inherentna
ograni¢enja u ra¢unovodstvenom sistemu i sistemu internih kontrola, pojedine materijalno
znacajne greSke mogu ostati neotkrivene.

2. OCJENA REALIZACIJE PREPORUKA I1Z PRETHODNIH IZVJESTAJA

U prethodnom lzvjestaju o obavljenoj finansijskoj reviziji Komisije (za 2022. godinu) Ured za
reviziju izrazio je misljenja i to:
e pozitivno misljenje o finansijskim izvjestajima i
e pozitivno misljenje o uskladenosti sa skretanjem paznje na:
o istekle mandate ¢lanovima Komisije u ranijem periodu, dok su tri od Cetiri ¢lana
Komisije stekli i uslove za penzionisanje, a trenutni sastav Komisije ne odraZava
zakonom predvidenu teritorijalnu zastupljenost ¢lanova Komisije Sto
onemogucava njeno funkcionisanje

U lzvjeStaju za 2022. godinu su date preporuke u cilju otklanjanja uoCenih nepravilnosti,
nedostataka i slabosti. Utvrdili smo da je Komisija u 2023. godini od ukupno dvije prethodno
date preporuke, obje preporuke realizovala. Preporuka iz izvjeStaja prethodnih godina Cija je
realizacija bila u toku nije ponovljena u lzvjeStaju za 2022. godinu, ali se njena realizacija
kontinuirano prati.

4 Vidjeti tacku 3. lzvjestaja

Tabela 1. Detaljan pregled ocjene realizacije preporuka datih u 2022. godini
p?er") Preporuke iz izvjeStaja za 2022. godinu Status
Komisija je prilikom koriStenja budzetskih sredstava dodijeljenih za usluge
1 reprezentacije postupala u skladu s Pravilnikom o koriStenju sredstava za @
reprezentaciju Vije¢a ministara BiH.
Komisija je u toku 2023. godine prekinula praksu angazovanja lica po osnovu @
ugovora o djelu.

Status: @ realizovana preporuka®

2

Tabela1a. Detaljan pregled ocjene realizacije preporuka datih u ranijim godinama
Br.
prep.

1/2019

Preporuke iz prethodnih izvjestaja Status

Vije€e ministara BiH je u 2023. godini pokrenulo aktivnosti na imenovanju ¢lanova O
Komisije €iji su mandati ve¢ davno istekli.

status: O preporuka Cija je realizacija u toku®

3. DJELOKRUG, ORGANIZACIJA | RUKOVODEN]E

U skladu sa Zakonom o koncesijama Bosne i Hercegovine’, Komisija je nezavisno regulatorno
tijelo zaduzeno za pracenje cjelokupnog rada koncesionara u svrhu snabdijevanja uslugama
potroSaCa na adekvatan nacin, odobravanje rokova i uslova standardnog ugovora kojim se
ureduju poslovni odnos koncesionara i korisnika usluga, razmatranje zalbi potro$aca u vezi sa
iznosom naknade ili uslovima za snabdijevanje uslugama od koncesionara, odlucivanje o
svakom podnesenom zahtjevu ili zahtjevu za reviziju, vodenje postupka u slu€aju prekrsaja.

Unutrasnja organizacija i naCin rada Komisije utvrdeni su Pravilnikom o unutrasnjoj organizaciji
na koji je Vije¢e ministara BiH dalo saglasnost 5.5.2005. godine. Navedenim Pravilnikom
ureden je nacin rada i rukovodenja te opis radnih mjesta drzavnih sluzbenika i zaposlenika.
Istim su sistematizovana radna mjesta za 17 izvrSilaca.

U skladu s Odlukom o nacelima za utvrdivanje unutrasnje organizacije organa uprave BiH? i
Odlukom o razvrstavanju radnih mjesta i kriterijima za opis poslova radnih mjesta u
institucijama BiH®, Komisija je jo§ 2019. godine uputila Prijedlog pravilnika o unutrasnjoj
organizaciji sa pribavljenim misljenjima nadleznih institucija prema Vije¢a ministara BiH na
razmatranje i usvajanje. Komisija je viSe puta upucivala urgencije Vijecu ministara BiH da se
dostavljeni materijal uvrsti na dnevni red sjednice. S obzirom na to da do jula 2022. godine
predmetni akt nije razmatran, Komisija je povukla Prijedlog pravilnika radi zanavljanja istog.
Komisija je 31.10.2022. godine uputila zanovljeni Prijedlog pravilnika o unutrasnjoj organizaciji
i sistematizaciji Vijecu ministara BiH na usvajanje. Medutim, u aprilu 2023. godine zaprimljen je
akt od Generalnog sekretarijata VijeCa ministara BiH kojim se Komisija obavjeStava da nije
pribavljeno misljenje Ministarstva pravde BiH. Uvidom u dokumentaciju utvrdeno je da je
Generalnom sekretarijatu Vije¢a ministara BiH dostavljeno misljenje Komisije za radna mjesta

5 Realizovane su aktivnosti navedene u preporuci.
6 U toku je realizacija aktivnosti, te stoga u ovom Izvjestaju nije data nova preporuka, ali je dat opis stanja i provedenih aktivnosti.

7 Sluzbeni glasnik BiH, broj: 32/02, 56/04
8 Sluzbeni glasnik BiH, broj 30/13
9 Sluzbeni glasnik BiH, broj 30/13

Ministarstva pravde, koje je djelimi¢no usvojeno. Ministarstvu pravde BiH 15.5.2023. godine je
proslijeden kompletan predmet, uz obavijest da su radna mjesta inkorporirana i djelimi¢no
usvojene sugestije. Komisija je svojim dopisom ponovo 7.11.2023. i 6.3.2024. godine uputila
urgenciju Ministarstvu pravde BiH, radi nastavka procedure.

PREPORUKA 1

Komisija je duzna nastaviti sa zapocetim aktivnostima na usaglasavanju pravilnika o
unutrasnjoj organizaciji sa vaze¢im odlukama Vijeéa ministara BiH.

Poslove iz nadleznosti Komisije obavlja Komisija za dodjelu koncesija koju saCinjava sedam
Clanova koje imenuje Parlamentarna skupstina BiH, na prijedlog Vijeca ministara BiH, na
mandatni period od pet godina, koji se moze produziti za jo§ jedan mandat. Predsjedavajuci
Komisije koordinira rad Komisije i odgovoran je za rad zaposlenih, a ako je odsutan, ili nije u
mogucnosti da vrsi duznost, zamjenjuje ga zamjenik predsjedavajuceg. Predsjedavajuceg i
zamjenika predsjedavajuceg Komisije imenuje predsjedavajuci Vije¢a ministara BiH iz redova
Clanova Komisije. Komisija trenutno broji Cetiri ¢lana Ciji su mandati istekli 2008. godine (za
jednog ¢€lana), 2010. godine (za dva ¢lana), odnosno 2015. godine (za jednog ¢lana).

Komisija, prema Zakonu o koncesijama BiH, donosi odluke ako su prisutna najmanje Cetiri
Clana, od kojih po jedan treba biti predstavnik s prebivalistem u Federaciji BiH, Repubilici
Srpskoj i Bréko distriktu BiH. Medutim, trenutni sastav Komisije (jedan ¢lan iz Federacije
BiH i tri €lana iz Republike Srpske) ne odrazava navedenim zakonom predvidenu
teritorijalnu zastupljenost ¢lanova Komisije tako da je i u tom pogledu funkcionisanje
Komisije onemogucéeno.

Vije€e ministara BiH je 7.12.2023. godine, donijelo Odluku o kriterijima za imenovanje Clanova
Komisije i RjeSenje o imenovanju ¢lanova Komisije za provodenje konkursne procedure za
izbor sedam Clanova Komisije - korigovani tekst. Zaduzeno je Ministarstvo spoljne trgovine i
ekonomskih odnosa BiH da u saradnji sa Uredom za zakonodavstvo Vije¢a ministara BiH
pripremi ovu odluku i korigovano rjedenje za potpisivanje i objavu u Sluzbenom glasniku BiH.
Odluka o kriterijima za imenovanje ¢lanova Komisije i RjeSenje o imenovanju ¢lanova Komisije
objavljeno je u Sluzbenom glasniku BiH 5.3.2024. godine.

Rukovodstvo Komisije nije postupilo u skladu s ¢lanom 16. tacka 3. Zakona o reviziji institucija
BiH, jer nas je nakon isteka zakonskog roka obavijestilo o preduzetim aktivnostima na realizaciji
datih preporuka u lIzvjestaju o obavljenoj finansijskoj reviziji za 2022. godinu.

4. SISTEM INTERNIH KONTROLA

Komisija je odgovorna za kreiranje, primjenu i odrzavanje internih kontrola koje su relevantne
za pripremu i prezentaciju finansijskih izvjestaja i uskladenost poslovanja sa zakonima i drugim
propisima.

Finansijsko upravljanje i kontrola

Zakonom o finansiranju institucija BiH™ finansijsko upravljanje i kontrola definisano je kao
sveobuhvatan sistem politika, procedura i aktivnosti koji uspostavlja i za koji je odgovoran
rukovodilac institucije. Sistem finansijskog upravljanja i kontrole zasniva se na upravljanju
rizicima i pruza razumno uvjeravanje da ce ciljevi institucije biti ostvareni na pravilan,
ekonomican, efikasan i efektivan nacin.

Komisija je sacCinila osnovne dokumente potrebne za uspostavu sistema finansijskog
upravljanja i kontrole, postupajuéi u skladu sa Zakonom o finansiranju institucija BiH,
Priru¢nikom za finansijsko upravljanje i kontrolu i Smjernicama za provodenje procesa
upravljanja rizicima u institucijama BiH. Sacinjen je popis i izvrSeno mapiranje poslovnih
procesa, utvrdeni i procijenjeni rizici te izraden registar rizika. Uspostavijen je sistem
izvjeStavanja rukovodstva o provedenim aktivnostima u vezi uspostave i razvoja sistema
finansijskog upravljanja i kontrole.

Godisnji izvjestaj o finansijskom upravljanju i kontroli za 2023. godinu je sacinjen i dostavljen
Centralnoj harmonizacijskoj jedinici Ministarstva finansija i trezora Bosne i Hercegovine''.

5. BUDZET KOMISIJE ZA 2023. GODINU

Zakonom o budZetu institucija Bosne i Hercegovine i medunarodnih obaveza Bosne i
Hercegovine za 2023. godinu'?, Komisiji su odobrena sredstva u ukupnom iznosu od 1.304.000
KM (tekudi izdaci 1.301.000 KM i kapitalni izdaci 3.000 KM)™3. Ukupno izvr§enje budzeta za
2023. godinu iznosilo je 803.919 KM.

Komisija je izvrSila prestrukturisanje rashoda budzeta koje je odobrilo Ministarstvo finansija i
trezora BiH. Prestrukturisanje rashoda je izvr§eno u ukupnom iznosu od 20.000 KM. Povecani
su putni troSkovi u iznosu od 4.000 KM, izdaci za energiju i komunalne usluge u iznosu od 1.000
KM, ugovorene usluge u iznosu od 8.000 KM i nabavka opreme u iznosu od 7.000 KM.
Smanjene su naknade troSkova zaposlenih za 20.000 KM.

6. FINANSIJSKI IZVJESTAJI

Komisija je sacinila Godisnji finansijski izvjestaj za 2023. godinu i dostavila ga nadleznim
organima i institucijama u skladu sa vazec¢im propisima i u utvrdenom roku. Godisnji izvjestaj
sacinjen je u skladu sa Pravilnikom o finansijskom izvjeStavanju institucija BiH i Instrukcijom za
sacCinjavanje godi$njeg izvjestaja o izvrSenju budzeta budzetskih korisnika za period 01.01. -
31.12.2023. godine. Komisija je u zabiljeSkama uz finansijske izvjeStaje obrazloZila bilansne
pozicije i izvrSenje budzeta po svim pozicijama.

10 Sluzbeni glasnik BiH, broj 61/04, 49/09, 42/12, 87/12 i 32/13

" Navedena Jedinica ima obavezu sacinjavati i Vijeu ministara BiH dostavljati konsolidovani godidnji izvjestaj o sistemu
finansijskog upravljanja i kontrole u institucijama BiH koji sadrzi informacije o stepenu uspostavljanja, napretku, stanju i aktivnostima
koje su u izvjestajnom periodu realizovane u oblasti razvoja sistema internih finansijskih kontrola, kao i o planovima za buduci
razvoj sistema internih finansijskih kontrola u institucijama BiH.

12 Sluzbeni glasnik BiH, broj 22/23

3 Do usvajanja budZeta za 2023. godinu, Komisija je raspolagala sredstvima odobrenim prema Instrukciji o priviemenom
finansiranju institucija BiH za period januar - mart 2023. godine, broj: 05-16-2-8338-2/22 od 28.12.2022. godine, koju je donio
ministar finansija i trezora Bosne i Hercegovine.

6.1. Pregled rashoda i izdataka iz budzeta

U pregledu rashoda i izdataka po ekonomskim kategorijama-zbirno, u periodu od 1.1. do
31.12.2023. godine, ukupno ostvareni rashodi iskazani su u iznosu od 803.919 KM, §to je za
500.081 KM manje u odnosu na raspoloZivi (korigovani) budzet za 2023. godinu.

Vrijednosno znacCajni rashodi odnose se na: bruto place (586.501 KM), naknade troSkova
zaposlenih ( 84.438 KM), unajmljivanje imovine i opreme (71.040 KM) i ugovorene usluge
(16.713 KM).

Pregled rashoda i izdataka iz budZeta prikazan je u Tabeli | u prilogu Izvjestaja.

6.2. Bilans stanja

U bilansu stanja na 31.12.2023. godine iskazana su ukupna sredstva u iznosu od 59.655 KM.
Ukupne obaveze sa izvorima sredstava iskazane su u iznosu od 141.531 KM.

Znacajne stavke bilansa stanja odnose se na neotpisanu vrijednost stalnih sredstava (59.655
KM), obaveze prema zaposlenima (60.206 KM) i kratkoroCne tekuce obaveze (21.670 KM ).

Bilans stanja prikazan je u Tabeli Il u prilogu Izvjestaja.

7. ZAPOSLJAVANJE | STATUS ZAPOSLENIH (ANGAZOVANIH) LICA

Zakonom o budzetu institucija BiH i medunarodnih obaveza BiH za 2023. godinu odobreno je
14 zaposlenih u Komisiji.

Na 31.12.2023. godine bilo 11 zaposlenih lica, od ¢ega Cetiri lica na odredeno vrijeme (lica
vezana za mandat).

7.1. Penzionisanje zaposlenih

U skladu sa Zakonom o radu u institucijama BiH, radni odnos prestaje kada zaposlenik navrsi
65 godina Zivota i najmanje 20 godina staza osiguranja ili 40 godina staza osiguranja, nezavisno
od godina Zivota — danom donoSenja rjeSenja.

Uvidom u raspolozivu dokumentaciju, ponovo je uoceno kako su predsjedavajuéi Komisije i dva
Clana Komisije i dalje radno angaZzovana, iako su ispunila uslove za penzionisanje (svi sa
navrsenih 65 godina starosti i preko 20 godina staza), a Sto je konstatovano i u prethodnim
izvjestajima o obavljenoj reviziji. Zakonom o koncesijama BiH nije definisano pitanje razrjesenja,
prestanka mandata i smjene €lanova Komisije koji su stekli uslove za penzinisanje. Komisija je
jo§ 2019. godine obavijestila Parlamentarnu skupstinu BiH o problemu isteklih mandata i
sticanja uslova za penzionisanje.

8. JAVNE NABAVKE

Komisija je donijela Plan javnih nabavki za 2023. godinu, kako je propisano Zakonom o javnim
nabavkama'.

Prema prezentovanim podacima’ Komisija je u 2023. godini provela jedan konkurentski
postupak u vrijednosti od 16.924 KM. Komisija je putem direktnih sporazuma izvrsila nabavke
u vrijednosti od 17.235 KM.

Nakon prethodno provedenih postupaka, ukupna vrijednost zaklju¢enih ugovora iznosila je
34.159 KM bez PDV-a (25.564 KM iz tekucih izdataka i 8.595 KM iz kapitalnih izdataka).

U revidiranim procedurama javnih nabavki nisu uo€eni znacajni nedostaci, osim za nabavku
goriva.

8.1. Nabavka goriva

Okvirni sporazum za nabavku goriva Komisija je zakljucila 20.6.2023. godine u vrijednosti od
16.924 KM bez PDV-a. Procesom revizije smo konstatovali da Komisija nije pribavila misljenje
Pravobranilastva BiH u skladu sa ¢lanom 13. stav. 15. Zakona o Pravobranilastvu BiH'.

Prema navedenom Zakonu, institucije i organizacije su duzne pribaviti misljenje
Pravobranilastva BiH prije zaklju€enja ugovora o kupoprodaji, zamjeni, zakupu, prijenosu na
privremeno ili trajno koristenje stvari, uz naknadu ili bez naknade, ugovora o koncesiji, ugovora
o gradenju i udruZivanju sredstava za gradenje, kao i drugih ugovora kojima se raspolaze
stvarima, odnosno materijalnim pravima ili pribavljaju stvari u svojini Bosne i Hercegovine, osim
ako je vrijednost predmeta takvog ugovora ispod vrijednosti od 10.000 KM.

Navedeno postupanje Komisije imalo je za posljedicu neuskladenost sa navedenim propisima.

PREPORUKA 2

Komisija je duzna prije zaklju€ivanja ugovoral/okvirnih sporazuma €ija vrijednost prelazi
10.000 KM pribaviti misljenje Pravobranilastva BiH.

4 Sluzbeni glasnik BiH, broj 39/14 i 59/22
15 Podaci iz tabelarnih pregleda sacinjenih za potrebe revizije
16 Sluzbeni glasnik BiH broj 8/2002, 10/2002 - ispr, 44/2004, 102/2009 i 47/2014

9. KOMENTARI NA NACRT IZVJESTAJA

Komisija nije dostavila komentare na Nacrt izvjestaja o finansijskoj reviziji za 2023. godinu, tako
da ovaj lzvjestaj predstavlja konacan izvjestaj bez korekcija u odnosu na Nacrt izvjestaja o
reviziji za 2023. godinu.

Reviziju u Komisiji za 2023. godinu obavili su: Nevena Bugarin - voda tima, Azra Husi¢ - Clan
tima.

Voda tima za Rukovodilac Odjela za
finansijsku reviziju finansijsku reviziju
Nevena Bugarin, v. r. Danijel Jozi¢, v. r.

Rukovodilac Odjela za
razvoj, metodologiju i kontrolu
kvaliteta finansijske revizije

Mirsada Sijami¢, v.r.

Broj: 02-16-1-625/24
Prilozi

Tabela | - Pregled rashoda budzeta za 2023. godinu
Tabela Il - Bilans stanja na 31.12.2023. godine

Pregled rashoda budZeta za 2023. godinu

Komisija za koncesije Bosne i Hercegovine

Tabelal
Ovis Odobreni Uskladiva- Ukupni lzvrsenje Procenat
P budzet nja budzeta budzet budzeta (5/4*100)
1 2 3 4 (2+3) 5 6
1. Tekuéi izdaci 1.301.000 -7.000 1.294.000 794.321 61
Bruto place i naknade 908.000 0 908.000 586.501 65
Naknade troskova zaposlenih 257.000 -20.000 237.000 84.438 36
Putni troSkovi 6.000 4.000 10.000 5.100 51
Izdaci telefonskih i poStanskih usluga 11.000 0 11.000 7.343 67
Izdaci za energiju i komunalne usluge 6.000 1.000 7.000 4.278 61
Nabavka materijala 5.000 0 5.000 4.999 100
Izdaci za usluge prevoza i goriva 12.000 0 12.000 8.200 68
Unajmljivanje imovine i opreme 72.000 0 72.000 71.040 99
Izdaci za tekuce odrzavanje 7.000 0 7.000 3.868 55
Izdaci za osiguranje 2.000 0 2.000 1.840 92
Ugovorene i druge posebne usluge 15.000 8.000 23.000 16.713 73
2. Kapitalni izdaci 3.000 7.000 10.000 9.599 96
Nabavka zemljista 0 0 0 0
Nabavka gradevina 0 0 0 0
Nabavka opreme 3.000 7.000 10.000 9.599 96
Nabavka ostalih stalnih sredstava 0 0 0 0
Rekonstrukcija i investiciono odrzavanje 0 0 0 0
3. Tekucéi grantovi 0 0 0 0
0 0 0 0
0 0 0 0
4. Budzet-neposredna potrosnja (1+2+3) 1.304.000 0 1.304.000 803.919 62
5. Visegodisnja kapitalna ulaganja 0 0
6. Novéane donacije 0
7. Programi posebne namjene 0
8. Ukupno (4+5+6+7) 1.304.000 0 1.304.000 803.919 62

Rukovodstvo je Pregled rashoda budzeta po ekonomskim kategorijama odobrilo 28.02.2024. godine.

Predsjedavajuéi Komisije

Dr Milomir Amovié¢




Bilans stanja na 31.12.2023. godine

Komisija za koncesije Bosne i Hercegovine

Tabela Il
Opis 31.12.2023 | 31.12.2022 ProEenat
(2/3*100)
1 2 3 4

1.Gotovina, krat.potrazivanja, razgranic¢enja i zalihe 0 0
Nov€ana sredstva 0 0
Kratkoro¢na potrazivanja 0 0
Kratkoro¢ni plasmani 0 0
Interni finansijski odnosi 0 0
Zalihe 0 0
Kratkoro¢na razgranicenja 0 0

2. Stalna sredstva 59.655 60.405 99

Stalna sredstva 184.491 180.147 102

Ispravka vrijednosti 124.836 119.743 104

Neotpisana vrijednost stalnih sredstava 59.655 60.405 99
Dugoro¢ni plasmani 0 0
Dugorocna razgranicenja 0 0

UKUPNO AKTIVA (1+2) 59.655 60.405 99

3. Kratkoro€ne obaveze i razgranic¢enja 81.876 70.224 117

Kratkoro¢ne tekuce obaveze 21.670 15.688 138
Kratkoroéni krediti i zajmovi 0 0

Obaveze prema zaposlenima 60.206 54.536 110
Interni finansijski odnosi 0 0
Kratkoro¢na razgranicenja 0 0
4. Dugoroéne obaveze i razgrani¢enja 0 0
Dugorochni krediti i zajmovi 0 0
Ostale dugoro€ne obaveze 0 0
Dugoro€na razgranicenja 0 0

5. lzvori sredstava 59.655 60.405 929

lzvori sredstava 59.655 60.405 929
Ostali izvori sredstava 0 0
Nerasporedeni viSak prihoda/rashoda 0 0

UKUPNO PASIVA (3+4+5) | 141.531 | 130.629 108

Napomena: Pravilnikom o finansijskom izvjeStavanju institucija Bosne i Hercegovine, €l.10. stav 4., napomenuto je da
bilans stanja budzetskih korisnika neée biti uravnotezen (aktiva jednaka pasivi) zbog programski uspostavljenog sistema

Glavne knjige, dok ¢e bilans stanja koji radi Ministarstvo finansija i trezora na nivou Budzeta institucija Bosne i

Hercegovine za tekuc¢u godinu biti uravnotezen

Rukovodstvo je Bilans stanja odobrilo 28.02.2024. godine

Predsjedavajuci Komisije

Dr Milomir Amovi¢




